Հ Ի Մ Ն Ա Վ Ո Ր Ո Ւ Մ
<<Հայաստանի Հանրապե​տության կառավարության 2004 թվականի ապրիլի  29-ի N 1008-Ն որոշման մեջ լրացում կատարելու և Հայաս​տանի Հանրապե​տության կառավարությանն առընթեր  Հայաս​տանի Հանրապետության ոստիկանությանը գումար հատկացնելու մասին>> Հայաստանի Հանրապետության կառավարության որոշման նախագծի
Նուբարաշենի թունաքիմիկատների գերեզմանոցը կառուցվել է 1976 թվականին` ՀՍՍՀ մինիստրների խորհրդի որոշմամբ և գտնվում է Երևան քաղաքի Էրեբունի վարչական տարածքում, Ջրաշեն, Գեղանիստ և Մուշավան գյուղերի հարևանությամբ, Կոտայքի մարզի Ողջաբերդ-Գեղադիր ավտոճանապարհից հարավ-արևմուտք  ակտիվ սողանքային գոտում: Անմիջական հարևանությամբ գտնվում է նաև բնական ցորենի արգելանոցը: Թունաքիմիկատների գերեզմանոցում թաղված է շուրջ 512 տոննա թունաքիմիկատներն իրենց վտանգավորությամբ դասակարգվում են որպես 1-ին և 2-րդ դասի: Թունաքիմիկատների թաղում իրականացվել է մինչև 1980-ական թվականների կեսերը: 

Նուբարաշենի թունաքիմիկատների գերեզմանոցը չունի հատակ, պատեր և տանիք, թունաքիմիկատներն անմիջականորեն թաղված են հողի մեջ: Տեղանքի երկարությունը 100մ է, լայնությունը` 20մ, խորությունը 5 մետրից պակաս, մոտավոր ծավալը կազմում է 10000մ3: Թունաքիմիկատների գերեզմանոցի տարածքը գտնվում է Ողջաբերդի սողանքային մարմնի վրա, տարածքում ներկայումս ընթանում են ակտիվ սեղանքային պրոցեսներ:
ՀՀ կառավարության 2004թ-ի ապրիլի 22-ի թիվ 526-Ա որոշման համաձայն  թունաքիմիկատների գերեզմանոցի տարածքում կատարվել են` սողանքային մարմնի և գերեզմանոցի բետոնե կառուցվածքի ուսումնասիրություն, գերեզմանոցի ցանկապատում և ջրահավաք առուների վերականգնում, գերեզմանոցի հարող տարածքներում հողի գրունտային ջրերի աղտոտվածության ուսումնասիրություն: Դրենաժային համակարգի կառուցման աշխատանքների շնորհիվ սողանքային պրոցեսը դանդաղել էր: Թունաքիմիկատների գերեզմանոցը փշալարապատվել էր, տեղադրվել էին մուտքը արգելող նշաններ: Սակայն բնակիչների կողմից փշալարերի հենասյունները տարբեր հատվածներում շրջվել են, կտրվել են փշալարերը, իսկ մուտքը արգելող նշանները անհետացել են: Սողանքային պրոցեսների շարունակման և բնակավայրերին մոտ գտնվելու  պատճառով թունաքիմիկատների գերեզմանցում առկա թունաքիմիկատները անհրաժեշտ է տեղափոխել  և վնասազերծել, իսկ գերեզմանոցի տարածքը վարակազերծել:

2010թ. մարտի 4-ին և մայիսի 15-ին Նուբարաշենի թունաքիմիկատների գերեզմանոցի տարածքի  ակնադիտական ուսումնասիրության ժամանակ ՀՀ ԱԻՆ մասնագետների կողմից հայտնաբերվել է, որ թունաքիմիկատների գերեզմանոցի վերին շերտը ամբողջությամբ վնասված է, վերին շերտում թաղված թունաքիմիտաներն արտաբերվել են ու ցրվել տարածքում, շարքից դուրս է բերվել ջրահեռացման համակարգը, տապալվել են փշալարերի հենասյունները, դարպասը կոտրվել է: Տարածքում աշխատել էր ծանր ինժեներական թրթուրավոր տեխնիկա և փորվել էր երեք խոռոչ, որոնցից երկուսը հասել էին թաղված թունաքիմիկատների վերին շերտին: 


 Ի կատարումն ՀՀ վարչապետի հանձնարարականի ՀՀ արտակարգ իրավիճակների նախարարությունում իրականացվել են աշխատանքային քննարկումներ, որին մասնակցում էին ներկայացուցիչներ ՀՀ բնապահպանության, ՀՀ առողջապահության, ՀՀ գյուղատնտեսության և ՀՀ քաղաքաշինության նախարարություններից, ինչպես նաև  ԵԱՀԿ Երևանյան գրասենյակի կողմից հրավիրված միջազգային փորձագետ Ջոն Վիյգերը: Քննարկումների ընթացքում Նուբարաշենի թունաքիմիկատների գերեզմանոցի տարածքում ստեղծված իրավիճակը բնորոշվել է որպես արտակարգ իրավիճակ: Համատեղ մշակվել և անհետաձգելի են համարվել հետևյալ  աշխատանքները` հավաքել տարածքում ցրված թունաքիմիկատները և ախտոտված հողաշերտը, կենտորնացնել թունաքիմիկատների գերեզմանոցի տարածքի վերին շերտում ու հարթեցում, հավաքել սուր ծակող առարկաները և թաղել, ծածկել թունաքիմիկատների գերեզմանոցի վերին շերտը հաստ ռուբիրոիդ (տոլ)  թաղանթով (մինչև 3500 քառակուսի մետր), ծածկել ռուբիրոիդի թաղանթը կավահողով (ոչ պակաս 40սմ հաստությամբ) և սեղմել, մաքրել ջրահեռացման համակարգը, վերականգնել վնասված հատվածները և կառուցել նոր ջրահեռացման համակարգ` կասկադի տեսքով, կառուցել փշալարապատ գոտի, տեղադրել վտանգի մասին զգուշացնող և մուտքն արգելող նշաններ, տեղադրել պահակային ծառայության իրականացման համար շարժական վագոն տնակ, սահմանել հսկողություն ոստիկանության կողմից տարածքի նկատմամբ: 


ՀՀ բնապահպանության նախարարությանը հատկացվել են համապատասխան  ֆինանսական միջոցներ` վերոգրյալ անհետաձգելի աշխատանքների կատարման և պահակային ծառայության իրականացման համար շարժական վագոն տնակի տեղադրման համար: 
Հաշվի առնելով թունաքիմիկատների գերեզմանոցի խիստ վտանգավորությունը և ստեղծված արտակարգ իրավիճակը, մինչև թունաքիմիկատների ոչնչացման կամ սողանքային մարմնի վրայից տեղափոխման հարցերի լուծումը, թունաքիմիկատների արտաբերումը, գերեզմանոցի հողաշերտի և այլ կառուցվածքների վնասումը բացառելու նպատակով անհրաժեշտ է այդ տարածքում իրականացնել պահակային ծառայություն:
   ՆԱԽԱՐԱՐ                                                       Ա. ԵՐԻՑՅԱՆ

